
KAPITULLI I TRETË 
Eskishehir	  

 

n Arrestimet Nisin 
Më 25 Prill 1935, disa prej studentëve të Bediuzzamanit u morën 

prej shtëpive dhe vendeve të tyre të punës dhe u mbajtën nën arrest. Dy 
ditë më vonë vetë Bediuzzamani dhe një grup tjetër u arrestuan. Ishte 
fillimi i një ngjarjeje shumë shpesh ishte gati qesharake, pavarësisht 
seriozitetit të saj, dhe ishte një shembull tjetër që qeveria bëri çmos dhe 
nuk u ndal për të zvogëluar pozitën e figurave fetare me influencë dhe 
për të trembur popullatën që të largohen prej fesë. 

dëmton sigurinë e shtetit, dhe formimin e shoqatave, organizatave 
politike në bazë të fesë. Pyetje e deklarata u bënë, dhe ndërsa kjo po 
përparonte, Binbash Asim Beu vdiq. Ai do të bënte zgjedhjen midis 
thënies së diçkaje që do të ishte e dëmshme për Bediuzzamanin, dhe 
thënies së një gënjeshtre, të cilën nderi i tij nuk do ta lejonte. Kështu ai 
bëri një lutje:” O Zot Merrma shpirtin! “dhe në të vërtetë i 
Gjithëfuqishmi mori shpirtin e tij, dhe ai arriti rangun e asaj që 
Bediuzzamani e quajti “Një martir i plotë.”  

  Ndërkaq, një zhurmë nisi në shtyp duke trembur e tronditur me 
sajesat e një “rrjeti reaksionarësh” që ishte zbuluar. Dhe sikur për të 
shtypur një trazirë të madhe që kërcënonte themelet e shtetit, ministri i 
punëve të brendshme, Shukri Kaya, Komandanti i përgjithshëm i 
xhandarmërisë, Kazim Orbay, dhe shefi i policisë udhëtuan së bashku 
për në Isparta  në krye të një njësie policësh. Isparta dhe fshatërat 
përreth u vunë nën kontrollin e njësive ushtarake; kalorësia u vendos 
në rrugë përgjatë gjithë rrugës nga Isparta në Afjon. Fjalët e 
thashethemet ishin përhapur gjithandej provincës se Bediuzzamani dhe 
studentët e tij do të ekzekutoheshin, dhe një atmosferë e përgjithshme 
terrori po përhapej gjerë.  

Në të njëjtën kohë, me qëllim që të parandalonin çdo trazirë në 
Turqinë Lindore që futja në burg e Bediuzzamanit do ta nxiste, Inonű, 
kryetari i asaj qeverie despotike, u nis për një udhëtim në provincat 
lindore. Me datën 12 maj, Bediuzzamanit dhe tridhjetë e një studentëve 
të tij iu vunë prangat dy e nga dy sikur të ishin kriminelë të rrezikshëm, 
dhe u plasën në kamionë me dhunë. E panjohur për ta, do të 
dërgoheshin në Burgun e Eskishehirit, rreth treqind e tridhjetë 
kilometër për në veri. Me mijëra nga njerëzit lokalë u grumbulluan kur 
ata u larguan, duke vajtuar familjet e atyre të arrestuarve, të gjithë 
njerëzit duke qarë që e shihnin Bediuzzamanin duke u marrë prej tyre 
në këtë gjendje të mjeruar.  

Njëri prej xhandarëve i dërguar nga Ankaraja për t’i shoqëruar ata, 
e tregoi këtë dhe udhëtimin; së pari tregoi se si ishin pajisur me pajime 
të reja dhe se si Bediuzzamani u ishte përshkruar atyre me termat më të 
pafavorshme dhe të ekzagjeruara. Shukri Kaja, ministri i punëve të 
brendshme e thërriste atë në mënyrë përçmuese “Hoxha Kurd”. Në fakt 
urdhri ishte t’i zbarkonin Bediuzzamanin dhe studentët e tij në ndonjë 
vend të veçuar gjatë rrugës dhe t’i pushkatonin. Megjithatë, oficerit 

përgjegjës, Ruhi Beut, i erdhi keq dhe nuk e zbatoi urdhrin. Për më 
tepër, ai urdhëroi që prangat e tyre të zgjidheshin në mënyrë të 
përshtatshme, kështu ata nuk mund t’i kryenin namazet. Një student 
përmend se si rrjedhojë e kësaj ai u përjashtua prej ushtrisë. Ata 
udhëtuan deri në Afjon në kamionë, në të cilët ata nuk ishin lejuar as të 
flisnin dhe as të hapnin ndonjë dritare për ajër, dhe akoma të prangosur 
dy e nga dy nën bajonetat e xhandarëve, u transferuan tek një tren. Në 
mëngjesin vijues ata arritën në Eskishehir. 

 

n Burgu i Eskishehirit 
Kushtet në burg ishin të tmerrshme. Bediuzzamani u fut në një qeli 

të veçuar burgu, ndërsa të tjerët së bashku në një krah burgu. Numri i 
tyre u rrit nga tridhjetë e dy në njëqind e njëzet meqë atyre iu bashkuan 
edhe më shumë studentë të arrestuar në vende të tjera. Sapo hynë në 
burg atyre nuk iu lejua të shkonin në banjo. Pas disa orësh rojtarët 
erdhën dhe gërmuan duke hapur një gropë afër derës dhe futën një tub. 
Kjo ishte ajo që ata duhet të përdornin; ata nuk lejoheshin të dilnin 
jashtë. Në këtë papastërti, ndyrësi, tartabiqe dhe mushkonja, ishte e 
pamundur të flije natën. Për dymbëdhjetë ditë ata u mbajtën pa ushqim. 
Fakti ishte se ata konsideroheshin se ishin të burgosur, të dënuar për të 
shkuar në litar. Pavarësisht nga kushtet, Bediuzzamani vazhdoi të 
shkruante, duke përfunduar edhe pesë trajtesa të tjetra gjatë muajve që 
ai ndodhej atje. Këto trajtesa ishin Shkreptimat e Njëzet e Teta, e 
Njëzet e Nënta dhe e Tridhjetë, dhe Rrezet e Para dhe e Dyta. Ai i 
shkroi ato duke ua diktuar studentëve të tij nga kujtesa, duke e vuajtur 
kështu padrejtësisht këtë burgosje të parë. Ai e quajti burgun Shkolla e 
Jusufit (Medresetul Jusufie), me emrin e Profetit Jusuf, model i të 
burgosurve.  

  Midis të arrestuarve ishin disa që kishin shumë pak lidhje me 
Bediuzzamanin. Ishte një shembull tjetër se si qeveria e kishte 
zmadhuar çështjen përtej të gjitha përpjesëtimeve. Këto ishin anëtarët e 
‘rrjetit të reaksionarëve’, të cilët po kërcënonin shtetin! Një biznesmen 
nga Bolvadin i quajtur Shukri Shahiner e tregoi rastin e tij dhe atë të dy 
të tjerëve:“ Unë isha njohur me Halil Ibrahim Çöllüoglu në lidhje me 
disa biznese. Pastaj ai më shkroi një letër dhe kërkoi një përgjigje. 
Përgjigjia që unë i dërgova ishte e mjaftueshme për të më çuar mua në 
burgun e Eskishehirit dhe për të më përfshirë midis studentëve të 

Risale-i Nurit. Gjithashtu në atë mënyrë unë qeshë në gjendje ta 
shikoja Bediuzzamanin në Eskishehir dhe ta vizitoja atë.  

Ndodhej një okulist në Ajdin që quhej Şefket Gözaçan. Për shkak 
se kishte mjekuar sytë e njërit prej studentëve të Bediuzzamanit, 
Bediuzzamani i shkroi atij një letër të shkurtër prej tre ose katër 
rreshtash për së gjati. Ata e dërguan Şefket Beun në burgun e 
Eskishehirit për shkak të kësaj. 

Dhe përsëri njëri prej studentëve të Bediuzzamanit i quajtur Ahmed 
Fejzi Kyl i kishte shkruar Bediuzzamanit një letër në Barla dhe e kishte 
nënshkruar. E nënshkroi atë “Myftiu i Ajdinit [me shaka, Ajdin do të 
thotë ‘i ndriçuar’, gjithashtu ka kuptimin e një emri vendi.] Kur çështja 
shpërtheu, ata e dërguan myftiun e vërtetë të Ajdinit në Eskishehir 
ndonëse ai nuk kishte asnjë lidhje absolutisht me të. Myfti Mustafa 
Efendiu qëndroi në burg për disa muaj bashkë me mua. Eskishehiri 
ishte një vend i tillë ku ngatërresat e çmendura si kjo erdhën së bashku.  

Ndoshta më i çmenduri ishte rasti i trajtesës së Bediuzzamanit rreth 
urtësisë rreth agjërimit në muajin e Ramazanit. Kur bastisën shtëpitë e 
studentëve të Bediuzzamanit për të kërkuar kopjet e Risale-i Nurit, 
policia kishte hasur në këtë trajtesë e quajtur në Turqisht ‘Ramazana 
Ait’, e cila e ka kuptimin edhe i përket Ramazanit ose ka lidhje me 
Ramazanin. Krahas muajit të shenjtë të agjërimit, në Turqi  Ramazan 
gjithashtu është edhe emër njeriu. Kështu, polici nisi të kërkonte 
fshatrat e Ispartës për dikë që kishte atë emër. Gjatë operacionit u 
mësua se fqinji i një shtëpie kërkoi në një fshat të largët dhe gjeti se një 
burrë quhej Ramazan. Kështu ata erdhën dhe i vunë prangat fshatarit të 
gjorë, i cili nuk dinte as të shkruante as të lexonte, dhe e dërguan në 
burgun e Eskishehir, pavarësisht protestave të tij se ishte i pafajshëm. 
Dhe qëndroi atje për dy muaj derisa autoritetet pranuan gabimin e tyre 
dhe e liruan.  

 

n Burgu u bë si një xhami   
Autoritetet e burgut nuk neglizhuan të caktonin informator në 

krahun e burgut ku ishin studentët e Bediuzzamanit. ‘Postier Qamili’, 
ashtu siç njihej, po kryente shërbimin ushtarak si një xhandar në 
Eskishehir ku ai u caktua për detyrën. Bediuzzamani u dërgoi 
studentëve të tij një shënim të ngjitur në fund të një ibriku çaji duke i 

paralajmëruar të mos flisnin kundër qeverisë meqë ndodhej një 
informator midis tyre. Sidoqoftë, ‘Portier Qamili’ ishte shumë i 
impresionuar nga Bediuzzamani dhe nga këta individë krejtësisht të 
pafajshëm saqë ai vetë filloi të kryente pesë namazet e detyruar dhe në 
raportet e tij shkroi se ishte i pafajshëm. Kur ia përshkroi këto ditë 
Nexhmedin Shahinerit më 1985, ai i tregoi atij: “… Ndërsa shërbeja në 
burg, unë u trondita prej disa lajmeve të papritura: “po vijnë disa të 
burgosur të dënuar, dhe ata janë hoxhallarë!”. Disa ditë më vonë arriti 
Hoxha efendi (Bediuzzamani) dhe pas tij arritën hoxhallarët e tjerë, 
studentët e tij…”  

Pasi Qamili kishte qenë instruktuar për të vepruar si informator për 
të ardhurit e rinj, ai u bashkua me ta në brendësi, sa për sy e faqe po 
kryente dënimin për ndonjë krim. Ai vazhdoi: “Gjithkush shkonte mirë 
me njëri-tjetrin në burgun e Eskishehirit…. Ata i kryenin namazet e 
detyruara bashkërisht, recitonin Kuranin, dhe bënin tesbihate, lutje. 
Ata e boshatisën krahun e ri të burgut për Bediuzzamanin dhe e futën 
atë në atë krah. Studentët e tij ishin diku tjetër. Krahu i ri i burgut ishte 
i madh dhe Bediuzzamani qëndroi në të krejtësisht i vetëm. Autoritetet 
na flisnin gjithmonë keq për Bediuzzamanin, kështu që në mënyrë të 
pashmangshme unë influencohesha nga ajo që ata thonin. Pastaj një 
ditë unë shkova dhe putha dorën e tij. Ai ishte një burrë i vjetër prej 
shenjtori, i dobët nga shëndeti dhe me flokë mjaft të gjata. Mjekra e tij 
ishte e rritur pak, meqë nuk kishte qenë rruar. Për qënien time të 
përzemërt, ai më përqafoi. Unë u preka dhe fillova të qaja. Ai nisi të 
më tregonte për jetën e tij… Ai tha: ‘Unë vetëm dua Risale-i Nurin. 
Unë nuk do të heq dorë nga këto veprat e mia.’ Unë u preka shumë nga 
fjalët e tij të ngjeshura, dhe më vinte shumë keq nga padrejtësia që i 
ishte bërë një njeriu të tillë të madh. Unë me habi, pyesja veten: Përse 
ata e shqetësojnë kaq shumë këtë burrë të vjetër? Pa e ditur kurrkush 
unë vazhdoja t’i bëja vizitë. Një herë Hoxha Efendi nxori dy 
gishtërinjtë mbi ballin tim, dhe më tha: ‘Pendohu dhe kërko falje, sill 
ushqim për gjashtëdhjetë njerëz dhe jep paratë e gjakut-paguaje gjobën 
e gjakësit.’ Kjo ishte e jashtëzakonshme. Unë nuk i kisha thënë që 
kisha vrarë dikë, por me fuqitë e tij shenjtërore, ai e mësoi se çfarë 
kisha bërë. Ai ishte një Evlija i madh… 

“Unë qëndrova në krahun e burgut të studentëve të hoxhës; kështu 
natyrisht unë isha në kontakt të ngushtë me ta. Ishte e pamundur të 
mendoje për diçka tjetër në këto strehime të mbërthyera. Ata mbanin 

biseda të mira atje, namazet kryheshin, dhe Kurani lexohej…” “Ai 
krah i errët burgu ndriçoi me dritat e Kuranit. Gjithkush ngrihej herët 
për të falur namazin, dhe merrnin xhuz’et e tyre (një e tridhjeta e 
Kur’anit), pastaj këndimi i të gjithë Kuranit do të fillonte. Pas namazit 
të Sabahut, duaja për një lexim të plotë të Kur’anit për hatme do të 
bëhej. Herë pas here njëri prej hoxhallarëve me një zë të bukur 
[Mehmed Gulirmark] do të këndonte një ‘Kaside’. Ai na çonte në 
ekstazë, dalldi. Pastaj ata do të nisnin përsëri leximin e Kuranit. I gjithë 
Kurani lexohej disa herë në çdo ditë. Ata njerëz të pafajshëm shpëtonin 
prej leximeve të Kuranit dhe të lutjeve. Ato ishin ditë të mira… Burgu 
u bë si një xhami. Ah sikur të kisha qenë dhe unë si ata. Është edhe 
diçka tjetër që unë dëshiroja në Burgun e Eskishehirit që më ka mbetur 
në mendje gjatë këtyre pesëdhjetë viteve; unë gjithmonë lutem për 
shpirtin e Hoxha Efendiut. Unë kisha shumë për të ngrënë, por ai 
mjaftohej me një çaj dhe ca ullinj në çdo ditë. Mirësia e Zotit xh.sh. 
qoftë me të; sa i madh ishte ai, unë nuk e dija… 

 

n Gjykata e Eskishehirit 
Duket e qartë nga kundërveprimi i tepruar i ministrit të brendshëm 

Shukri Kajas, dhe i qeverisë, zhurma nisi në shtyp, dhe fjalët e 
thashethemet u përhapën në Isparta, dhe në Eskishehir, se qëllimi ishte 
të hiqnin qafe Bediuzzamanin. Krejtësisht afërmendsh kur përmendet 
se një numër i pallogaritshëm njerëzish dhe veçanërisht njerëzit e fesë 
kishin rënë pre e ‘Reformave sekulariste’, ishin akuzuar për ‘krime’ 
më të vogla, akuzat ishin të ndryshme, dhe përfshinin shkeljen e  
parimeve të sekularizmit dhe nenin 163 të Kodit Civil që midis gjërave 
të tjera, ishte shfrytëzimi i fesë për qëllime politike me idenë e 
reaksionit politik dhe duke organizuar një grup, i cili do të ishte i 
dëmshëm për sigurinë publike.  

Gjykata ishte nën presion nga ministri i brendshëm për të dënuar 
Bediuzzamanin. Kështu kjo ishte një çështje jete a vdekje për të dhe 
për studentët e tij, por ishte që ai do të mbronte vetveten në gjykatë, 
por fjalët e tij mbrojtëse do të ishin kryesisht për të mbrojtur Risale-i 
Nurin. Ato janë kryeveprat që do të shkatërronin me arsyetimin e tyre 
të zakonshëm e të drejtë dyshimet e pabaza të qeverisë lidhur me të 
dhe akuzat e trilluara të gjykatës. Fakti ishte se për shkak të 
perceptimit dhe parashikimit të tij, Bediuzzamani pati patur sukses në 

neutralizimin e dëmeve duke i penguar në hyrjen në fenë islame dhe në 
popullin turk. Dhe më shumë se kaq, në shkrimet e tij, ai kishte nisur 
një lëvizje pozitive të ripërtëritjes pa shkelur në pamje të jashtme ligjet 
e reja. Dhe ai qe në gjendje ta provonte këtë për gjykatën. Kështu 
pavarësisht presionit që i bëhej gjykatës, ajo-gjykata- e shfajësoi  atë 
prej të gjitha akuzave , përveç njërës, asaj që lidhej me një trajtesë të 
shkurtër, e cila shpjegonte vërsetet e Kuranit lidhur me veshjet islame. 
Një temë aktuale, ajo e bëri këtë një pretekst dhe në mënyrë arbitrare e 
dënoi Bediuzzamanin me njëmbëdhjetë muaj burgim dhe studentët e tij 
me gjashtë muaj burg. Ndërsa njëqind e dy studentët morën pafajësinë, 
tashmë tre prej tyre ishin liruar. Me ligj Bediuzzamani e kundërshtoi 
këtë, sepse në qoftë se ata do të ishin gjetur fajtorë për krime për të 
cilat ata ishin akuzuar, çështja do të kishte përfunduar me ekzekutimin 
e personit të tij dhe të paktën me burgosje me punë të rëndë për 
studentët e tij. Ai e përshkroi atë si dënim për një hajdut kuajsh, dhe 
kërkoi që ata të shfaqnin në përputhje me ligjin se faji i tij bënte të 
domosdoshëm me ligj ose ekzekutimin e tij ose njëqind e një vite 
burgim, ose ndryshe t’u jepnin atij, studentëve të tij dhe shokëve si dhe 
shkrimeve lirinë e tyre të plotë dhe të rifitojnë gjithçka që humbën prej 
atyre që i shkaktuan ato humbje.  

Krejtësisht larg akuzave të trilluara dhe dënimeve arbitrare, 
Bediuzzamanit gjithashtu iu mohuan edhe të drejtat më themelore kur 
po përgatiste mbrojtjen e tij, të cilën ai vetë e shkroi dhe e mbajti para 
gjykatës. Ndërsa gjykatës i kishte marrë tre-katër muaj për ta përgatitur 
çështjen, Bediuzzamanit i lejoheshin vetëm pak ditë në të cilat ai të 
përgatiste të gjithë mbrojtjen; dhe për disa pjesë të mbrojtjes i 
lejoheshin vetëm për ca orë. Gjithashtu, kur ai e gjente shkrimin me 
dorë të mundimshëm, atij i mohohej edhe një shkrues për ta ndihmuar. 
Dhe atij nuk i lejohej të fliste me askënd për dy muaj. Sidoqoftë, 
Bediuzzamani nuk u frikësua prej këtyre padrejtësive; ai ishte i 
përgatitur të bënte gjithçka që mundej që Risale-i Nuri të pastrohej  e 
të shfrytëzohej dhe drejtësia të lartësohej. Sepse ai e njihte ligjin dhe 
procesin gjyqësor, dhe ishte krejtësisht kundër me çfarëdolloj aktiviteti 
që e uzurponte atë dhe që dëmtonte sigurinë publike, dhe që cënonte e 
shkelte të drejtat e shumicës. Kështu përveç përgjigjjes së akuzave në 
përputhje me ligjet ekzistuese, Bediuzzamani i shprehu gjykatës se 
kopjet e mbrojtjes së tij duhet të dërgoheshin tek ministri i brendshëm 
dhe tek grupi qeverisës i Asamblesë Kombëtare. Dhe kur, pavarësisht 

se provoi mjaft qartë se neni 163 nuk ishte i aplikueshëm për të dhe për 
aktivitetet e tij, kur u gjet fajtor për një akuzë nga gjykata, ai aplikoi që 
çështja të dërgohej tek Gjykata e Apelit. Dhe në rastin kur Gjykata e 
Apelit mbështeti vendimin e gjykatës u përgatit të dërgojë një peticion 
tek niveli më i lartë i kabinetit qeveritar. 

 

n Mbrojtja e Bediuzzamanit 
Bediuzzamani iu përgjigj njëra pas tjetrës akuzave të bëra kundra 

tij, duke i mbështetur të gjitha replikat e tij me dëshmi. Ai i tha 
gjykatës se meqenëse hilja-dredhia më e mirë është të jesh pa dredhi, ai 
i kishte marrë të vërtetën dhe ndershmërinë si bazat e mbrojtjes së tij. 
Kështu ai e pranoi hapur shërbimin e tij ndaj besimit dhe Kuranit, duke 
mos qenë në asnjë mënyrë i lidhur me politikat, nuk ishte në 
kundërshtim me ligjin, dhe zbuloi para gjykatës komplotin që ishte 
kurdisur kundër tij për shkak të këtij shërbimi. Të ngatërrosh e 
kompromentosh sistemin e drejtësisë në këtë konspiracion, dhe të 
përpiqesh të arrish synimet e tij në emër të ligjit, ishte një gabim i 
madh dhe e diskretiton sistemin ligjor. Ai ishte krejtësisht i patrembur 
ndaj synimit të qartë të gjykatës, ekzekutimit të personit të tij. Ai tek e 
fundit ishte Bediuzzamani, i cili ishte përballur me gjykatën ushtarake 
të ngritur pas incidentit të 31 Marsit më 1909, dhe kishte fituar 
pafajësinë e tij. Ai gjithashtu ishte predikues, me përvojë dhe orator i 
madh i cili u ishte adresuar mijërave në Aja Sofia në të njëjtin vit, dhe 
mijërave në xhaminë Umejade në Damask më 1911. Kështu 
Bediuzzamani nisi mbrojtjen e tij me një lëvizje të shkathët duke e 
përmbysur gjendjen mbi ata që e gjykuan. Ai i përgjigjej akuzës 
kryesore, atë të bërjes së fesë një instrument me idenë e reaksionit 
politik, me qëllimin e ndërrmarjes së një iniciative e cila do të mund të 
dëmtonte sigurinë publike: “Ruajna Zot njëqind mijë herë që shkencat 
e besimit, me të cilat ne preokupohemi, të jenë mjet për diçka përveç 
Kënaqësisë Hyjnore! Sigurisht, ashtu si dielli që nuk mund të jetë një 
satelit i hënës dhe ta ndjekë atë, po ashtu besimi në Zotin xh.sh., i cili 
është çelësi i ndritshëm dhe i shenjtë për lumturinë e përjetshme dhe 
një diell i jetës së Ahiretit, nuk mund të jetë mjet i jetës socilale. Nuk 
ka çështje në univers më të rëndësishme se sa misteri i besimit, çështja 
më e madhe dhe enigma më e madhe e krijimit të kësaj bote, që besimi 
mund të bëhet mjet për të. 

“Gjyqtarët e gjykatës! Në qoftë se burgimi torturues i imi lidhet 
vetëm me personin tim dhe me jetën time në këtë botë, ju mund të 
jeni të sigurt se unë do të qëndroja i heshtur siç kam qenë i tillë për 
këto dhjetë vitet e fundit. Por meqenëse lidhet me jetën e 
përhershme të shumë njerëzve, dhe Risale-i Nurit i cili zbulon dhe 
shpjegon talismanin e madh dhe zgjidh enigmën e krijimit, në qoftë 
se unë do të kisha pas njëqind koka dhe në çdo ditë njëra të pritej, 
unë nuk do ta braktisja këtë mister të madh. Dhe madje edhe sikur 
të shpëtoja prej duarve tuaja, unë nuk mund të shpëtoj nga kthetrat 
e exhelit-çastit të caktuar të vdekjes. Unë jam i vjetër dhe tek dera e 
varrit. Dhe kështu, shqyrtojeni vetëm këtë mister të besimit lidhur 
me exhelin dhe varrin, të cilat do të vijnë tek gjithkush, njëra nga 
qindra çështje që i zbulon e i zgjidh Risale-i Nuri…” 
“A do të mundeshin shumica e çështjeve politike të rëndësishme të 
botës të duken më të mëdhaja se vdekja për dikë i cili është i sigurt 
nga vdekja, saqë ai ta bënte atë një mjet-instrument për ato çështje. 
Sepse koha e saj është e papërcaktuar. Exheli, i cili mund të vijë në 
çdo kohë që të presë kokën tuaj, mund të jetë ose zhdukje e 
përjetshme ose dokumente për të shkuar tek një botë më e mirë. 
Varri, gjithmonë i hapur, ose është dera për një gropë të mosqënies 
dhe të errësirës së përjetshme, ose dera për tek një botë më e 
qëndrueshme dhe më dritëplotë se sa kjo botë…” 
“…Kështu, efendilerë të respektuar, a do të ishte e drejtë dhe a do 
të ishte e arsyeshme t’i konsideronit trajtesat e Risale-i Nurit, i cili 
zbulon dhe shpjegon qindra çështje të besimit si kjo, të jenë trajtesa 
e libra të paragjykuara e të prirur për të shfrytëzuar rrymat politike, 
duke i quajtur si shkrime të dëmshme? …Gjithashtu, meqenëse 
republika sekulariste qëndron e paanshme sipas parimit të 
sekularizmit dhe nuk ndërhyn tek ata njerëz pa fe, atëherë natyrisht 
ajo gjithashtu nuk duhet të ndërhyjë as tek ata njerëz me fe për 
çfarëdolloj preteksti.” 
   Kështu, Bediuzzamani vërtetoi e provoi se ishte çështja e besimit 

dhe e Risale-i Nurit ajo që ai do ta mbronte, dhe atëherë vazhdoi të 
hidhte poshtë akuzat lidhur me shfrytëzimin e fesë nga ana e tij për 
qëllime politike. Pyetjet e Rëndësishme të reaksionit politik dhe të 
sekularizmit do të diskutohen më vonë. 

Pasi tregoi se ai kishte refuzuar ofertat e Mustafa Qemalit për të 
punuar pranë Regjimit të ri më 1923 për shkak se ai tashmë ishte 
tërhequr nga bota dhe politikat, Bediuzzamani i përshkroi gjykatës 
pesë ‘tregues’ duke pohuar se ai nuk kishte ndërhyrë në punët e shtetit. 
Së pari, për trembëdhjetë vite Bediuzzamani nuk kishte hapur asnjë 
gazete, gazetat duke qenë ‘gjuha e politikave’ për të cilën gjithkush që 
do të dinte, do të dëshmonte. Pastaj, për dhjetë vite që kishte qenë në 
provincën e Ispartës, nuk ndodhej as aluzioni më i vogël që sugjeronte 
që ai të kishte bërë ndonjë përpjekje për t’u përfshirë në ‘politika’, 
pavarësisht përmbysjeve që po ndodhnin gjatë asaj kohe.  

Shtëpia e tij ishte dhunuar e bastisur dhe ishte kontrolluar në çdo 
vend, dhe të gjitha letrat e tij private dhe librat ishin marrë. Megjithëse 
këto ishin studiuar, si nga policia, po ashtu edhe nga zyra e 
guvernatorit, asgjë me përmbajtje politike nuk u gjet. Në të gjitha 
veprat, ata  kishin gjetur vetëm pak pika rreth të cilave ata qenë në 
gjendje të bënin vërejtje e kundërshtime. Këto kryesisht ishin 
shpjegime dhe interpretime teologjike dhe shkencore rreth disa 
vërseteve të Kur’anit që lidheshin me veshjen e grave dhe 
trashëgiminë. Sidoqoftë ai i tha gjykatës, këto pjesë të shkurtra ishin 
shkruar shumë kohë më përpara kur ai ishte një anëtar i Dar’ul Hikmeh 
islamij-jeh dhe ai i kishte fshehur -nuk i kishte treguar, kur u miratuan 
ligjet e reja, të cilat mund të shiheshin si kundërshtuese. Vetëm një 
kopje i ishte dërguar dikujt gabimisht. Për më tepër, fakti që ai kishte 
zgjedhur të qëndronte për nëntë vite në një fshat të largët provoi 
dëshirën e Bediuzzamanit për të qëndruar larg çdo përfshirje në 
çështjet sociale e politike. Në fakt ai tha, ishte mosaplikimi tek 
autoritetet e Ispartës për t’u liruar apo transferuar diku tjetër ajo që 
kishte “plagosur krenarinë e tyre”, saqë ata e kishin bërë punën të 
shpërthente duke e alarmuar Ankaranë. Ai i tha gjykatës: 

“Të gjithë shokët e mi të cilët janë në kontakt me mua e dinë se 
mospërfshirja në politikë apo përpjekja për diçka politike, por 
madje edhe të menduarit rreth politikës është në kundërshtim me 
qëllimin tim themelor, me gjendjen time mendore dhe me detyrat e 
mia të shenjta ndaj besimit. Drita (Nuri) më është dhuruar; Topuzi i 
politikave nuk më është dhënë…  
Gjithashtu nuk ka absolutisht asnjë dëshmi (provë) që të mbështesë 

akuzën e prishjes së rendit dhe qetësisë publike prej emocioneve fetare 

nxitëse. Përkundrazi, siç tregoi Bediuzzamani, Risale-i Nuri e mbështet 
dhe e përforcon sigurinë dhe rendin publik.  

“Risale-i Nuri, i cili përbëhet nga shkencat e besimit vendos dhe 
siguron rendin dhe qetësinë publike.  Po, besimi, burimi dhe baza e 
veçorive dhe e cilësive të larta, sigurisht nuk e prish rendin publik; 
përkundrazi, ai e siguron atë. Është mosbesimi ai që e prish rendin 
publik, për shkak të karakterit të tij të keq. 

Gjithashtu, asnjë prej studentëve të Bediuzzamanit, dhe asnjë nga 
ato që e lexojnë Risale-i Nurin nuk është përfshirë në asnjërën prej 
trazirave të cilave u qe dhënë një ngjyrim fetar dhe që patën ndodhur 
që kur nisën reformat të kthehen në ligj. Në një pjesë tjetër të mbrojtjes 
së tij, Bediuzzamani tha: “Ata që marrin instruksion prej Risale-i Nurit 
sigurisht nuk përfshihen në asnjë lloj trazire, të cilat janë shkaku për 
derdhjen e gjakut të të pafajshmëve dhe për t’u shkelur të drejtat e 
tyre…” Për më tepër, Bediuzzamani tregoi se në qoftë se neni 163 
ishte i zbatueshëm për ta, atëherë ai duhet të ishte i zbatueshëm edhe 
për drejtorinë e çështjeve fetare dhe për të gjithë imamët dhe 
predikuesit që ata i kanë punësuar, meqë ata kanë nxitur ndjenjat fetare 
në të njëjtën mënyrë. 

Një akuzë tjetër, dhe njëra me të cilën ai akuzohej shpesh, ishte 
akuza për instruksionin e sufizmit, sepse siç u përmend më herët, 
sufizmi qe ndaluar më 1925 dhe tarikatet dhe teqetë qenë mbyllur. Kjo 
ishte një akuzë tjetër krejtësisht e pabazë dhe siç e tregoi i gjithë 
Risale-i Nuri, Bediuzzamani ishte i lidhur me të vërtetat e besimit. Ai i 
tha gjykatës: “Siç kam shkruar në trajtesa të shumta, kjo nuk është 
koha e sufizmit; është koha për të shpëtuar besimin. Ka shumë që 
hyjnë në xhennet pa qenë kapur pas ndonjë tarikati Sufi, por asnjë nuk 
mund të hyjë në xhennet pa besim. Prandaj është koha për të punuar 
për besimin.” Nuk ndodhej asnjë që do të mund të paraqitej e të thonte 
se ai kishte dhënë mësim sufizmin. Ajo që ai u pati dhënë mësim një 
numër të vogël të studentëve të tij nuk ishte instruksion në tarikatin 
Sufi, por instruksion në rrugën e drejtpërdrejtë tek realiteti (Hakikati). 
Në lidhje me këtë, gjykata donte të dinte se me çfarë jetonte 
Bediuzzamani. Por kursimi i tij i skajshëm ishte i njohur dhe vërtetohej 
lehtë, po ashtu edhe zakoni i tij i gjatë në jetën e tij që nuk pranonte 
dhurata dhe as lëmosha në asnjë formë. 

Një tjetër prej akuzave kryesore, për të cilën u trumbetua qartë, 
ishte se Bediuzzamani kishte themeluar një organizatë për qëllime 
politike. Atij i bëhej pyetje për këtë me ngulm e vazhdimisht nga 
Gjykata lidhur me këtë; dhe pyetej se ku i kishte siguruar fondet për të. 
Përgjigjja e Bediuzzamanit ishte në katër pjesë: 

Së pari: Dhe unë u kërkoj atyre që më pyesin, çfarë ndodhet që 
sugjeron ekzistencën e një organizate politike të tillë si ajo? Çfarë 
dëshmie, çfarë prove kanë gjetur ata që ne kemi ngritur një organizatë 
me para që ata na pyesin me kaq ngulm? Për dhjetë vitet e fundit unë 
kam qenë në provincën e Ispartës nën mbikëqyrje të rreptë prej 
autoriteteve.  

Unë shihja vetëm një ose dy ndihmësa dhe në dhjetë ditë vetëm një 
ose dy udhëtarë. Unë isha vetëm i huaj, i lodhur e i mërzitur nga bota, 
dhe tejet i zemëruar nga politika, dhe kisha dëshmuar e parë në mënyrë 
të përsëritur se si lëvizjet e fuqishme politike kishin qenë të dëmshme 
dhe s’kishin dalë asgjë me anë të reaksioneve të tyre. Unë i refuzova 
dhe nuk mora pjesë në lëvizjet politike në kohën kur isha midis 
njerëzve të mi dhe mijëra shokëve e miqve në rastin më kritik, dhe ika 
prej politikave sikur po ikja prej shejtanit duke e konsideruar të ishte 
krimi më i madh t’i shkaktojë dëm besimit të vërtetë nëpërmjet 
shërbimit të sektarizmit politik, duke i bërë kështu dëm besimit i cili 
është më i shenjti dhe nuk është e lejueshme që ai të dëmtohet nga 
asnjë gjë… Jo vetëm unë, por provinca e Ispartës dhe të gjithë ata që 
më njohin, dhe madje gjithkush që ka arsye dhe ndërgjegje, do t’iu 
ngjallnin neveri shpifjet e atyre që thonë: “Ndodhet një organizatë e 
tillë dhe ju po kursdisni komplote politike”, dhe do t’u thonin atyre: 
“Ju po e akuzoni atë për shkak të planeve tuaja dashakeqe…” 
Bediuzzamani vazhdoi: “Puna jonë është besimi. Nëpërmjet vëllazërisë 
së besimit, ne jemi vëllezër me nëntëdhjetë e nëntë përqind të njerëzve 
të Ispartës dhe të këtij vendi. Ndërsa një shoqëri ose një organizatë 
është aleanca e një pakice brenda shumicës. Nëntëdhjetë njerëz nuk 
formojnë një shoqatë-organizatë përballë një njeriu…” Dhe ai e mbylli 
përgjigjen ndaj kësaj akuze duke treguar se sa jorealiste do të ishte të 
pyesje dikë që kishte jetuar me njëqind lira për dhjetë vite dhe kishte 
veshur të njëjtën pallto të arnuar për shtatë vite- ta pyesje se ku i kishte 
siguruar paratë për organizatën që supozohej se e kishte formuar.  

Megjithatë, pika kryesore mbi të cilën qëndroi gjykata ishte pyetja 
e mërzitshme e sekularizmit, për kauzën e së cilës ishin shkaktuar të 
gjitha ndryshimet rrënjësore qysh me themelimin e Republikës. Ajo 
akuzë që ata ngritën kundër Bediuzzamanit ishte ajo që ai kishte 
kundërshtuar qeverinë dhe programin e saj të sekularizmit. Ndërsa për 
pjesën e tij. Bediuzzamani mohoi që ai ta kishte kundërshtuar, duke 
argumentuar se Republikë sekulariste- laike do të thotë ndarja e fesë 
nga [çështjet e kësaj bote], dhe se, “meqenëse, sipas parimit [të 
sekularizmit] republika laike qëndron e paanshme dhe nuk ndërhyn tek 
ata që janë pa fe, po ashtu, natyrisht ajo gjithashtu duhet të mos 
ndërhyjë as tek ata që janë me fe për çdo lloj preteksti”.  Domethënë, 
sekularizmi duhet të sigurojë lirinë e ndërgjegjjes dhe të shprehjes, dhe 
liritë e tjera. Ky kundërshtim -mospajtim- interpretimesh për kuptimin 
e sekularizmit dhe si ai duhet të zbatohet, mbetet e pazgjidhur deri në 
këtë ditë.  

Kështu Bediuzzamani argumentoi se Risale-i Nuri ishte një vepër 
shkencore dhe si e tillë duhet të jetë e pakufizuar nën Republikën 
sekulariste. Sepse Risale-i Nuri ka heshtur materializmin, natyralizmin 
dhe filozofët e Evropës dhe sulmet e tyre ndaj Kuranit, sepse për më 
shumë se tridhjetë vite vëmendja e tij qe drejtuar ndaj sulmeve të tyre. 
Problemet e brendshme të vendit, ai i shikoi se rezultonin prej 
influencës së tyre korruptuese. Risale-i Nuri u dha goditje të fuqishme 
atyre dhe ateistëve të cilët mbështesnin interesat e tyre dhe komplotet 
në vend nën maskën e sekularizmit. Ishin këta ‘intrigantë’ dhe 
komitetet e tyre ateiste që i kundërshtonte Bediuzzamani dhe jo 
qeverinë. Bediuzzamani bënte dallim ndërmjet qeverisë dhe këtyre 
komiteteve apo shoqatave sekrete të cilat punonin për çështjet e 
pafesisë, dhe ai paralajmëroi për depërtimin e tyre në qeveri dhe për 
mashtrimin që i bëjnë asaj. Ishin ata që bënë zhurmë të madhe për 
‘reaksion politik’ dhe për shfrytëzimin e fesë për qëllime politike. 

Këto akuza të ngritura kundra njerëzve të cilët përkrahën fenë nuk 
ishin të reja, natyrisht. Ato ishin përdorur shumë pas revolucionit 
kundërshtues të 1909, kur kundërshtimi midis atyre që favorizonin 
sekularizmin dhe drejtimin e plotë perëndimor dhe midis atyre që nuk 
e favorizonin ishte shpesh shumë i ashpër dhe i fuqishëm siç u 
përshkrua në një kapitull të mëparshëm. Në atë kohë, Bediuzzamani i 
tha Gjykatës Ushtarake që u vendos pas ngjarjes së 31 Marsit: “Disa 
njerëz të cilët i bëjnë politikat mjet për pafesinë i akuzojnë të tjerët për 

reaksion politik dhe për shfrytëzimin e fesë për hir të politikave me 
qëllim që të fshehin mbrapshtitë e tyre. Dhe në Republikë, këto 
slogane i përdorin për qëllime të njëjta: për të nxirë emrat e 
muslimanëve dhe për të zvogëluar pozitën e tyre në sytë e popullatës, 
dhe kështu duke trembur njerëzit dhe duke i larguar prej Islamit, dhe 
duke shtruar rrugën për hapjen e ideve ateiste. Ngjarja e Menemenit 
ishte një shembull klasik, dhe pjesë e akuzës kundër Bediuzzamanit 
ishte se ai ishte orvatur të imitonte revoltën. Pati pasë një incident më 
të vogël që ndodhi në përgjigje të provokimit, dhe midis zhurmave e 
stuhive të mëdha në shtyp ishte ndaluar brutalisht si një lëvizje 
reakisonare. Tridhjetë e tre njerëz ishin ekzekutuar si rrjedhim i saj dhe 
në shumë vende masat shtypëse u morën kundra njerëzve që njiheshin 
se punonin për çështjen e fesë.  

Gjithashtu reprezaljet ishin bërë kundra Bediuzzamanit, megjithëse 
ai nuk kishte asnjë lidhje me të. Bediuzzamani i shpjegoi gjykatës se si 
forcat që përfaqësonin të njëjtat interesa ishin përpjekur të provokonin 
një incident të ngjashëm në Isparta, dhe duke pas dështuar, tani po 
përpiqeshin të mashtronin drejtësinë. Gjithashtu duke thënë se çështja 
duhet të shihet në dritën e luftës së përjetshme ndërmjet besimit dhe 
mosbesimit, fesë dhe pafesisë dhe se gjithkush që është i vetëdijshëm 
për thelbin e kësaj çështjeje e di se këto sulme mbi ne janë një sulm i 
drejtpërdrejtë mbi fenë për llogari të pafesisë. Kështu, Bediuzzamani 
kërkoi një gjyq të drejtë prej gjykatës. Ai i tha asaj: “Midis degëve të 
qeverisë, ajo e ngarkuara më shumë se çdo tjetër, për ruajtjen e 
pavarësisë së saj dhe për të qëndruar e lirë dhe jashtë ndikimeve, dhe 
për t’i shqyrtuar çështjet në mënyrë të paanshme dhe pa emocione 
sigurisht është gjykata. Megjithatë, parregullsitë kishin zënë vendin. 
Për shembull, ndërsa emri i tij ishte Said Nursi, kur merrej në pyetje, 
Bediuzzamanit i drejtoheshin si Saidi Kurdi dhe Kurd në një mënyrë 
që pashmangshmërisht prodhonte paragjykime.  

Në të vërtetë, qëllimi ishte që ta lidhnin Bediuzzamanin me 
opozitën e përhershme ndaj qeverisë dhe me kryengritjet në Turqinë 
Lindore, siç tregohet qartë nga fushatat shpifëse të orkestruara kundër 
tij në shtyp në të njëjtën kohë. Gjithashtu pavarësisht se ai i korrigjonte 
ata në të gjitha pohimet e deklaratat, datat që veprat e tij shkruheshin 
ngatërroheshin qëllimisht me datat që ato kopjoheshin dhe pjesët që 
ishin shkruar për një periudhë njëzet vjeçare tregoheshin si të ishin 
shkruar për një vit. Për shkak të mbrojtjes shkencore të tij për disa 

ajete të Kuranit lidhur me veshjet e grave dhe trashëgimisë, të shkruara 
para themelimit të Republikës dhe para adoptimit të Kodit të ri Civil, 
kundra kundërshtimeve dhe sulmeve te filozofëve evropian, një pjesë e 
të cilës ishte përfshirë në Risale-i Nur si shkreptima e Njëzet e Katërt, 
që gjykata përfundimisht e burgosi Bediuzzamanin dhe e dënoi në një 
mënyrë krejtësisht arbitrare me njëmbëdhjetë muaj burgim, dhe siç u 
përmend, pesëmbëdhjetë prej studentëve të tij u dënuan me gjashtë 
muaj burg. Dënimi u dha me 19 gusht 1935. Një ngjarje e 
jashtëzakonshme ndodhi ndërsa Bediuzzamani po mbahej në burg, 
raste të ngjashme ndodheshin të cilat u regjistruan ndërsa ai ishte në 


